
Luister  na instruksies 

Instruksies of ‘n porsedure gee die stappe wat gevolg moet word 
om iets korrek (reg) te maak of te doen. Dit kan op verskillende 
maniere geskryf word. Illustrasies en prente kan gebruik word om 
die prosedure beter te verduidelik. 

Vou ‘n papiervierkant tot ‘n speelding 
Jou onderwyser gaan vir jou ‘n stuk vierkantige papier gee. Voer die instruksies uit 

terwyl jou onderwyser die voorlees. Laat die illustrasies jou help. 

Taalspeletjie 

Jou onderwyser gaan vir jou verduidelik hoe om die kwakkertjiespeletjie te speel. 

Jy kan dit nou met jou maat speel. 

 

Gedig 

Lees die gedig saam met jou onderwyser en klasmaats.  

MAMMA SE HANDSAK  

Die bliep en tieng en tinge-linge-ling –               

In Mamma se handsak is ‘n selfoon wat sing. 

Dis soek en sukkel om daai selfoon te kry    

Want in Mamma se handsal wil niks ooit bly.  

Mamma se handsak is baie vol:          

Pepermente en papiertjies styf toegerol,   

Daar’s pleisters en goeters vir elke kwaal,    

Selfs geld om brood en melk te betaal. 

 As Mamma uiteindelik haar selfkoon kry,          

Is daar ‘n boodskap wat haar hart verbly.        

Dis net Pappa wat gou vir haar wou sê:        

“ Ek het jou lief en wil jou altyd hê.”  

Therese van den Berg 

Maak ‘n kopkaar t 

Hoe om kapokaartapples te maak 

Skil twee skoongewaste aartappels af en sny in blokkies. Plaas dit in ‘n kastrol. 

Bedek die aartappels met water en kook dit 15 minute lank of tot dit sag is. Plaas 

die saggekookte aartappels in ‘n bak saam met ‘n bietjie botter,  ‘n kwart koppie 

melk en ‘n knippie sout. Druk die aartappels met ‘n fynmaker totdat sag en romerig 

is. 

 

Maak ‘n kopkaartopsomming van hoe om kapokaartappels te maak. Lig 3 

hoofpunte uit. 

 

Taalstruktuur en -konvensies 

Letter like en figuurlike betekenis:   

Letterlike taal is wanneer die woorde presies bedoel soos die woorde sê. As jy sê 

iemand se mond seep nodig, beteken dit letterlik dat sy mond gewas moet word 

omdat dit vuil is. 

Figuurlike taal is wanneer die woorde ‘n ander betekenis het as wat die woorde sê. 

As jy sê iemand se mond het seep nodig, beteken dit dat hy baie lelik praat 

(vloek). 

 

 

 

 

 

Letterlik:  Die skroewe in die plank is 

los. 

 

 

Figuurlik:  Daar is iets fout met sy 

kop, want hy doen snaakse dinge. 

 



Afrikaans EAT Graad 6: Kwartaal 3 week 7 & 8:  Leerders                                                                           5 
 

 

 

 

 

 

Letterlik: ‘n Klip wat slaap. 

Figuurlik: Wanneer ‘n mens goed 

lekker slaap, dan slaap jy soos ‘n 

klip. 

 

 

 

 

 

Letterlik: Jy druk ‘n blikoopmaker in 

‘n blik se deksel om dit oop te maak. 

 

Figuurlik: Jy dwing iemand om iets te 

doen wat hy nie wil doen nie. 

 

 

 

 

 

 

Letterlik: Om ‘n uil se vere te knip. 

Figuurlik: Jy gaan ‘n rukkie slaap. 

 

 

 

 

 

 

 

Letterlik:  Om ‘n appel met ‘n mes te 

skil. 

 

Figuurlik: Om ‘n probleem  met 

iemand te bespreek 

 

 

 

 

 

 


